
ਸੱਜਣਾਂ ਦੇ ਘਰ ਜਦੋਂ ਵੇਖੀਆਂ ਨਾਰੰਗੀਆਂ। 

ਸੱਚ ਮੁੱਚ ਲੱਗੀਆਂ ਸੀ ਬੜੀਆਂ ਹੀ ਚੰਗੀਆਂ। 

ਖਟੀਆਂ ਨੇ ਭਾਵੇਂ, ਪਰ ਰਸ ਭਰਪੂਰ ਨੇ, 

ਦੱਸਦੇ ਸਿਆਣੇ ਇਹ ਨੇ ਗਣ ਵੱਲੋਂ ਚੰਗੀਆਂ।




	





ਆ ਨੀ ਭੈਣੇ!ਦੁਖ ਸੁਖ ਕਰੀਏ। 

'ਕੱਲ੍ਹਿਆਂ 'ਕੱਲ੍ਹਿਆਂ ਕਾਹਨੂੰ ਮਰੀਏ। 

ਦਿਲ ਦੀ ਕਹੀਏ, ਦਿਲ ਦੀ ਸੁਣੀਏ, 

ਆਜਾ ਆਪਣੀ ਚੁੱਪ ਤੋਂ ਡਰੀਏ।





	





ਕੱਕਰ ਕੋਰਾ ਕਹਿਰ ਦਾ, ਬਰਫ਼ ਲਿਤਾੜੇ ਰੁੱਖ। 

ਜੰਤ ਪਰਿੰਦੇ ਸੋਚਦੇ, ਕਿੱਦਾਂ ਮਿਟਣੀ ਭੁੱਖ। 

ਸੂਰਜ ਧੁੰਦ ਗਵਾਚਿਆ, ਦਿਸਦਾ ਹੀ ਨਾ ਮੂੰਹ, 

ਚਿੜੀਆਂ ਉੱਡਣੋਂ ਹਾਰੀਆਂ, ਸਭ ਤੋਂ ਵੱਡਾ ਦੁੱਖ।

